
Randevou Ijans 

Tout moun ki gen ijans sipoze ekri konsila meriken nan adrès sila-a : papniv@state.gov Yon 

moun ka mande vanse dat randevou li deja genyen an oubyen li ka mande yon randevou 

espesyal.  Men ka yo konsidere kòm ijans: 

1. Moun ki gen fanmi pwòch ki malad grav Ozetazini 

2. Moun ki bezwen tretman medikal an ijans 

3. Biznisman ki bezwen pati an ijans 

4. Etidyan ak vizitè pwogram echanj kiltirel 
5. Moun ki gen kontra pou yal travay Ozetazini 

Moun ki gen fanmi pwòch ki malad grav Ozetazini: 

Moun ki gen ijans sa-a dwe vini nan konsila-a ak yon lèt ofisyel lopital ki ozetazini an voye 

ba li.  Se doktè kap trete malad la ki pou siyen lèt la epi fok li di ki maladi moun nanfanmi 

an soufri ak poukisa li sipoze pati san pèdi tan.  Moun ke yo konsidere tankou fanmi pròch 

se: manman, papa, pitit, mari ak madanm. 

Moun ki bezwen tretman medikal an ijans: 

Moun ki gen ijans sa-a dwe vini nan konsila-a ak lèt orijinal ke doktè kap swiv li an Ayiti a 

ba li.  Lèt sa-a dwe eksplike ki maladi ke moun nan genyen e poukisa se Ozetazini li dwe al 

pran tretman.  Fòk li vini ak lèt yon doktè Ozetazini ki dakò ba li tretman.  Lèt sa-a dwe di 

konbyen kòb tretman an pral koute ki kalite tretman moun nan pral pran epi konbyen tan 

malad la pral rete Ozetazini.  Lopital Ozetazini an dwe voye bay malad la yon lèt ki di nan ki 

kondisyon lap bay sèvis.  Moun nan dwe bay prèv ke gen ase kòb pou peye tout depans 

tretman-an pral koute. 

Biznisman ki bezwen pati an ijans: 

Moun ki gen ijans sa-a dwe bay konsil la yon lèt ofisyèl ke patwon an siyen.  Lèt sa-a dwe 

eksplike ki ijans ke moun nan genyen epi poukisa li oblije pati. Lèt la dwe gen ladan-l 

enfòmasyon sa yo: 

 Ki lè ke moun nan kòmanse travay 

 Ki travay ke lap fè 

 Konbyen kòb li touche pa mwa 
 Konbyen tan moun nan pral fè Ozetazini  

Moun nan dwe bay tout detay sou vwayaj li ak adrès tout konpayi kote li prale Ozetazini.  

Se pa yon ijans lè yon moun te bliye planifye yon vwayaj epi trò ta bare li.  Tout moun ki 

vle vwayaje pou biznis an ijans dwe montre enpòtans vwayaj la genyen. Konsila-a ap etidye 

chak demann pou kont li san konpare-l ak yon lòt.  

Etidyan ak vizitè pwogram echanj kiltirel: 

Konsila-a ap vanse dat randevou tout moun kap mande viza F1, M1 ak J1 pou ka pèmèt yo 
kòmanse pwogram yo lè yo sipoze. 

Moun ki gen kontra pou yal travay Ozetazini  

Konsila-a ap vanse dat randevou tout moun kap mande viza H ak P ki gen kontra pou al 

travay Ozetazini.   

Men enfòmasyon ou sipoze bay lè wap mande yon randevou ijans: 

 Non  ak siyati ou 

 Nimewo telefòn ou 

 Dat randevou ke ou te pran nan Sogebank lan oubyen dat ou sipoze pati siw potko 

gen randevou 
 Ki ijans ou genyen 

Konsil sipèvizè-a ap etidye tout demann randevou ijans yo epi se li kap pran dènye desizyon 

an. 

Se selman moun ki ka bay prèv ke yo gen youn nan ijans nou sot site la yo ki ka jwen yon 

randevou espesyal.   

ATANSYON: Tout moun ki jwenn randevou ijans yo dwe kalifye pou viza meriken an.  Sa 

vle di se pou yo montre ke yo gen bon jan rezon ki pou fè yo retounen nan peyi yo e  ke yo 

pa pral rete ilegal Ozetazini.  Pou plis enfòmasyon sou viza tout moun ka ale sou paj 

entènèt biwo konsilè Depatman Deta Meriken: http://travel.state.gov 

Konsila-a rete fèm sou zafè ijans.  Men kèk ti detay sou ka ijans yo:  

http://travel.state.gov/

